
Почитувани читатели, почитувани студенти, професори, соработници, алумни, партнери 
и пријатели на Универзитет Скопје,

Со особена чест, гордост и благодарност го одбележуваме овој значаен јубилеј – 20 
години од основањето на Универзитет Скопје. Оваа монографија не е само сведоштво за 
едно времетраење. Таа е приказна за визија претворена во реалност, за соништа преточени 
во достигнувања, за генерации студенти кои ги изградија своите кариери, за професори кои 
несебично го вложија своето знаење и за институција која во текот на две децении прерасна 
во препознатлив симбол на квалитетно високо образование.

ОБРАЌАЊЕ НА РЕКТОРОТ
Дваесет години визија, знаење 

и создавање иднина!

Ректор на Универзитет Скопје проф. д-р Аце Миленковски

Кога во 2006 година ја започнавме нашата академска мисија како Факултет за туризам, а 
потоа како Универзитет за туризам и менаџмент во Скопје, бевме водени од една едноставна, 
но силна идеја: да создадеме современа високообразовна институција која ќе ги следи 
светските трендови, ќе создава стручни и одговорни кадри и ќе придонесува за развојот на 
македонското општество.

Во тие први години поставувавме темели – темели изградени врз квалитет, професионалност, 
научна љубопитност и постојана желба за напредок. Денес, по две децении работа, можеме 
со гордост да кажеме дека тие темели се претворија во цврста академска куќа, препознаена 
и почитувана во земјата и надвор од неа.

Во текот на овие дваесет години Универзитетот реализираше национални и меѓународни 
проекти, воспостави соработка со високообразовни и научни институции од Европа и светот 
и создаде академска средина во која знаењето, истражувањето и практичната примена се 
неразделни делови од образовниот процес.

„Особено сме горди што UTMS Journal of Economics израсна во меѓународно препознаена 
научна платформа, со меѓународен уредувачки одбор и присуство во релевантни научни 
бази. Во неговите изданија се објавени стотици научни трудови од автори од различни 
држави, со што Универзитетот создаде траен простор за научна размена и академски 
дијалог.„

Во изминатите две децении Универзитетот беше домаќин и организатор на научни 
конференции, меѓународни конгреси, симпозиуми, стручни форуми и академски дебати, 
создавајќи простор за размена на идеи, нови сознанија и партнерства кои го надминуваат 
локалниот и националниот контекст.

Горди сме што уште од самите почетоци квалитетот претставуваше наш највисок приоритет. 
Нашата политика на квалитет е втемелена врз принципите на TedQual стандардите на 
Светската туристичка организација при Обединетите нации, а континуираното потврдување 
на овој меѓународен стандард е доказ за нашата посветеност кон највисоките критериуми 
во високото образование.

Во втората деценија од нашето постоење започна нова етапа во развојот на институцијата 
– период на трансформација, модернизација и интернационализација. Од УТМС израснавме 
во Универзитет Скопје, современ универзитет кој ги обединува академската традиција, 
иновациите и глобалната перспектива.

Ребрендирањето на Универзитетот не беше само формална промена на името. Тоа беше 
логичен резултат на нашиот раст, на проширувањето на студиските програми, на зголеменото 
меѓународно присуство и на стремежот да создадеме институција која ќе биде препознатлива 
и конкурентна на европскиот и светскиот образовен простор.

Во последните десет години значително го зајакнавме нашето меѓународно присуство преку 
европски програми, академски партнерства и мобилности на студенти и наставен кадар. 
Нашите студенти стекнуваа знаења и искуства на европски универзитети, а Универзитет 
Скопје стана дом на бројни меѓународни иницијативи кои придонесоа кон унапредување на 
образовниот процес и научно-истражувачката работа.

Посебна чест за мене, но пред сè за Универзитетот, претставува добивањето на 
меѓународното признание „Ambassador of Education“, како и изборот за член на Академската 
унија на Оксфорд. Овие признанија ги доживувам како признание за целокупната работа на 
Универзитет Скопје и за сите генерации професори, студенти и соработници кои со својот 
труд ја градеа оваа институција.

Голема гордост претставува и нашето активно учество во глобалните активности на Светската 
туристичка организација на Обединетите нации – денес UN Tourism – каде Универзитетот 
е присутен во академскиот дијалог за развојот на современото туристичко образование и 
научно-истражувачката дејност.

Сепак, најголемото признание за нас не се наградите, сертификатите или меѓународните 
титули. Нашето најголемо достигнување се луѓето.

Тоа се илјадниците дипломирани студенти кои денес успешно работат во институции, 
компании, организации и претпријатија во Македонија и низ светот. Тоа се младите луѓе кои 
како студенти ги поминаа своите академски години на Универзитетот, а денес се успешни 
менаџери, професионалци, претприемачи, туристички работници, економисти, ИТ-стручњаци 
и лидери во своите области. Тие се нашата најголема инвестиција и нашиот најголем успех.

Посебно место во нашата мисија отсекогаш имале младите. Токму затоа, во текот на годините 
доделивме стотици стипендии за талентирани ученици, студенти и спортисти, вложувајќи во 
нивниот развој и во нивната иднина. Веруваме дека општеството напредува само тогаш кога 
вложува во младите генерации и токму затоа општествената одговорност останува една од 
најважните вредности на Универзитет Скопје.

Овој јубилеј е можност да им оддадеме признание и благодарност на сите кои беа дел од 
нашето патување – професорите, асистентите, административниот кадар, студентите, 
алумни заедницата, институционалните партнери и пријателите на Универзитетот. Секој од 
нив вгради дел од себе во развојот на оваа институција. А јас, во нејзиното создавање и 
развој, се вложив целосно – со професионална посветеност, лична енергија и со верба во 
мисијата што ја започнавме.

Благодарност им должиме и на генерациите студенти кои ни ја дадоа довербата да бидеме 
дел од нивното образование, нивните соништа и нивните животни приказни.

Денес, кога ги одбележуваме првите дваесет години, гледаме наназад со чувство на 
исполнетост и гордост, но уште повеќе гледаме напред. Светот се менува побрзо од кога било. 
Новите технологии, вештачката интелигенција, дигиталната трансформација и глобалните 
предизвици создаваат нови потреби и нови можности.
                      

	 	 Да продолжиме да создаваме знаење.

		  Да продолжиме да создаваме лидери.

		  Да продолжиме да создаваме иднина.

Уверен сум дека Универзитет Скопје и во децениите што следуваат ќе остане место каде 
што знаењето ќе биде најголемата вредност, иновациите ќе бидат двигател на развојот, а 
студентите ќе бидат нашата најголема инспирација.

Дваесет години се значајна пресвртница. Но за Универзитет Скопје, тие се само почеток.

Ви благодарам на сите што бевте и што сте дел од оваа приказна. Продолжуваме со истата 
верба со која почнавме, со благослов и со зборот на дедо Стефан пред нас – ние по него.

Проф. д-р Аце Миленковски 
Ректор на Универзитет Скопје

ОБРАЌАЊ
Е НА РЕКТОРОТ

Две децении во животот на еден универзитет се доволно долг период за идејата да стане 
традиција, а традицијата да стане обврска кон иднината. 

Приказната на Универзитет Скопје започнува во 2006 година со основањето на првиот 
приватен Факултет за туризам во земјата. Од првиот академски час, институцијата се развива 
со јасна определба: современо образование, практично знаење, меѓународна ориентација и 
трајна култура на квалитет.

Во периодот што следуваше, академската понуда се прошируваше, се создаваа нови факултети 
и институционални единици, се воспоставуваа партнерства со универзитети и организации од 
повеќе држави, се развиваше научно-истражувачката и издавачката дејност, а студентските 
мобилности и практичната настава станаа важен дел од академското искуство.
Првата деценија беше време на основање, проширување и позиционирање. Втората 
беше време на интернационализација, модернизација и нов идентитет. Во 2023 година, 
ребрендирањето во Универзитет Скопје ја означи зрелоста на институцијата и нејзиниот 
стремеж да настапува со име кое ја надминува рамката на првичната специјализација и ја 
изразува ширината на современата академска мисија.
Денес, јубилејот „20 години Универзитет Скопје“ не е само поглед кон архивата. Тој е пресек 
на резултати, но и платформа за следната развојна фаза – во која дигитализацијата, 
вештачката интелигенција, интердисциплинарноста, претприемништвото и глобалната 
академска поврзаност ќе имаат уште поголемо значење. 

Универзитет Скопје

 ОД ИДЕЈА ДО УНИВЕРЗИТЕТ: 
ПОЧЕТОЦИТЕ 2006 –2009

3.1. 2006 – година кога започна приказната

На 8 октомври 2006 година свечено беше отворен првиот приватен Факултет за 
туризам. Ден подоцна, на 9 октомври, беше одржан првиот академски час. Тие два 
датума остануваат симболичен почеток на институционалната приказна на денешен 

Универзитет Скопје.

Почетокот беше скромен по обем, но амбициозен по концепт. Уште во првиот семестар студентите 
беа вклучени во наставно-научни практикуми и меѓународни саемски посети. Во ноември и 
декември 2006 година беше реализирана првата посета на меѓународен саем за туризам во Атина, 
со што практичната и интернационалната димензија беа поставени како дел од академскиот 
модел од самиот почеток.

 08.10.2006 Свечено отворање на Факултетот за туризам

ДВАЕСЕТ ГОДИНИ ВО 
ЕДЕН ПОГЛЕД

 ОД ИДЕЈА ДО УНИВЕРЗИТЕТ: 
ПОЧЕТОЦИТЕ 2006 –2009

3.2. 2007 – првите признанија и првата генерација

Во 2007 година студентите учествуваа на наставно-научни практикуми и меѓународни саеми 
во Истанбул, Солун, Нови Сад и други центри. Истата година беше реализирана летна пракса 
во хотели во Грција, а учеството на саемот за туризам во Нови Сад донесе Гран при награда 

за најдобар промотивен настап. Тоа беше прв видлив меѓународен успех на младата институција.

Во септември 2007 година беше основан Фондот „Проф. д-р Љубе Миленковски“, со мисија да 
го поддржува развојот на образованието и науката преку стипендии и помош за талентирани 
ученици и студенти. На тој начин, општествената одговорност уште рано стана институционална 
вредност, а не споредна активност.

"Знаењето е светилникот што го води човекот кон слободата, 
достоинството и напредокот. Универзитет Скопје не создава 
само дипломирани и магистрирани, tuku создава личности, 
носители на просветителството, чувари на вредностите и 

творци на иднината. Претворете го знаењето во дело, успехот 
во одговорност, а вашата иднина во придонес за општеството. 
Создавајте дела што ќе останат, затоа што сите ние заедно 

сме дел од една неизбришлива трага.“
Ректор проф. д-р Аце Миленковски

Ректорот проф. д-р Аце Миленковски до сликата од проф. д-р Љубе Миленковски по 
кого е именуван фондот за стипендирање млади и талентирани

10



11

3.3. 2008–2009 – институционално проширување

Со растот на интересот за студирање, зголемувањето на бројот на студенти и постепениот 
развој на нови академски области, започна значаен процес на институционално 
проширување. Периодот 2008–2009 претставува важна пресвртница во развојот 

на институцијата, бидејќи беа создадени услови Факултетот за туризам да прерасне во 
Универзитет за туризам и менаџмент во Скопје. Оваа трансформација не претставуваше 
само промена на институционалниот статус, туку и отворање на нова развојна перспектива, 
со можност за проширување на образовната и академската дејност.

 

Новиот статус овозможи развој на повеќе факултети, студиски програми и научни области, со 
што институцијата постепено ја прошири својата академска понуда и ја постави својата дејност 
на поширока академска траекторија. Создавањето нови образовни можности претставуваше 
одговор на потребите на студентите и на промените во општеството и пазарот на трудот, но 
и основа за понатамошно унапредување на наставниот и научно-истражувачкиот процес. 
 
Овој период истовремено означи премин од почетната фаза на институционална 
консолидација кон посложен модел на универзитетско функционирање. 
Паралелно со развојот на студиските програми и проширувањето на академските области, 
се создаваа услови за воспоставување и унапредување на различни институционални 
механизми и служби. Нивната цел беше да обезбедат поквалитетна поддршка за студентите, 
наставниот кадар и целокупната академска заедница.
 
Од оваа точка, развојот повеќе не се мереше само со бројот на студенти и наставни програми. 
Во фокусот сè повеќе се наоѓаа квалитетот на образованието, академските стандарди, 
научно-истражувачката работа и институционалната организација. Се создаваа структури за 
меѓународна соработка, контрола на квалитет, студентска грижа, издавачка дејност, развој 
на кариерата, алумни-заедницата и научно-истражувачката работа.

ОД ИДЕЈА ДО УНИВЕРЗИТЕТ:
ПОЧЕТОЦИТЕ 2006 –2009

Универзитет за туризам и менаџмент Скопје 2009

ПРВАТА ДЕЦЕНИЈА: 
ГРАДЕЊЕ ИНСТИТУЦИЈА 2006–2016

Првата деценија на Универзитетот беше период на создавање институционална 
инфраструктура, академска експанзија и меѓународно позиционирање. Во тој период 
беа поставени основите на моделот кој и денес ја дефинира институцијата: тесна 

поврзаност на теоријата и практиката, активна соработка со стопанството, меѓународни 
академски контакти и систематска грижа за квалитетот.

4.1. Практична настава како дел од идентитетот

Од првата генерација наваму, практичната настава беше третирана како составен дел од 
академскиот процес. Студентите учествуваа на теренски практикуми, саеми, стручни 
посети и практикантски програми во земјата и странство. Овој пристап им овозможи 

уште за време на студиите да воспостават контакт со реалните професионални средини и да 
ги претворат теоретските знаења во применливи компетенции.

Наша студентка Ана-Марија Цириќ на пракса во Фудбалската Федерација на Македонија

ПРВАТА ДЕЦЕНИЈА: 
ГРАДЕЊЕ ИНСТИТУЦИЈА 2006–2016

4.2. Скопје како точка на меѓународен академски дијалог

Во април 2011 година Универзитетот го организираше „Skopje Travel Market 2011“, а во 
истиот период Скопје стана место на средби со претставници на Светската туристичка 
организација. Посетите на Хавиер Бланко, Јоланда Пердомо - директори на придружните 

членки на UNWTO и другите претставници на UNWTO, како и контактите со тогашниот 
генерален секретар Талеб Рифаи, ја зајакнаа меѓународната видливост на институцијата.

Во јули 2014 година Талеб Рифаи го посети Универзитетот и одржа предавање посветено на 
значењето на образованието и знаењето за растечкиот туристички сектор. Посетата имаше 
силно симболично значење: таа ја потврди долгогодишната ориентација на Универзитетот 
кон меѓународните стандарди во туристичкото образование.

Свечено доделување на TedQual сертификат за квалитет на Универзитетот Скопје, 
Малага, Мај 2016

ПРВАТА ДЕЦЕНИЈА: 
ГРАДЕЊ

Е ИНСТИТУЦИЈА 2006–2016

"Големите нешта не се создаваат во еден ден, ниту големите 
дела почиваат врз случајноста ,тие се градат со знаење, визија, 

истрајност и верба во вредностите што остануваат. Универзитетот 
не е само место каде што се стекнува знаење,  тој е темел врз кој 
се градат личности, идеи и иднината на едно општество. Затоа, од 
вас, драги студенти не очекувам само да постигнете успех, туку 
да создадете нешто што ќе има вредност и за оние што доаѓаат 
по вас. Создавајте дела што ќе надживеат време, бидете темел на 
нови почетоци и оставете зад себе трага по која идните генерации 

ќе знаат дека токму вие сте ја граделе иднината."

Ректор проф. д-р Аце Миленковски

Јули 2014 Генералниот секретар на Светската туристичка организација Талеб Рифаи во посета на 
Универзитет за туризам и менаџмент

4.3. ICON BEST – научна платформа со меѓународен карактер

Меѓународниот научен конгрес ICON BEST – International Congress for Business, 
Education, Sport and Tourism претставува една од препознатливите научно-
истражувачки платформи на Универзитетот Скопје, создадена со визија да ги поврзе 

академската заедница, истражувачите, професионалците и претставниците на бизнис-
секторот во заеднички простор за размена на знаења, научни резултати и современи идеи. 
Корените на ICON BEST датираат од 2008 година, кога настанот започнува како научна 
конференција, oд 2009 година прераснува во научен конгрес, со што постепено се развива во 
традиционален меѓународен научен настан на Универзитетот. 
Конгресот низ годините ги опфаќа областите на бизнисот, економијата, образованието, 
спортот и туризмот, а неговата тематска рамка се проширува и кон менаџментот, маркетингот, 
претприемништвото, човечките ресурси, информациските технологии, финансиите и 
современите процеси во општеството. 

Особената вредност на ICON BEST е во неговиот интердисциплинарен карактер. Конгресот 
создава можност различни научни дисциплини да се сретнат околу заеднички прашања 
поврзани со економскиот и општествениот развој. Преку научни трудови, пленарни 
предавања, тематски сесии и дискусии, учесниците имаат можност да ги презентираат своите 
истражувања, да разменат научни искуства и да отворат нови перспективи за соработка. 
Во програмите на претходните изданија се застапени теми поврзани со туризмот и неговите 
социокултурни и економски ефекти, одржливиот туризам, гастрономијата, претприемништвото, 
маркетингот, интегрираните маркетинг-комуникации, лидерството, човечките ресурси, 
менаџментот, економијата и финансиите, деловното образование, обезбедувањето квалитет и 
информациските технологии. 

Меѓународен научен конгрес ICONBEST

Од научна конференција до меѓународен конгрес

Развојот на ICON BEST низ годините ја следи и трансформацијата на самиот 
Универзитет Скопје, од институција која ги гради своите почетоци во областа на 
туризмот, кон универзитет со поширок образовен, научен и општествен профил. 

Во 2016 година, на пример, ICON BEST беше организиран како „International Business and 
Tourism Research Conference“, со пленарна сесија и учество на истакнати меѓународни 
претставници од академската заедница и професионалниот сектор. Меѓу говорниците 
беа проф. д-р Гари Џејкобс, извршен директор на World Academy of Art & Science, 
проф. д-р Денис Гаш, претседател на International Assembly for Collegiate Business Ed-
ucation, и проф. Амелија Томашевиќ од VERN University of Applied Sciences во Загреб.  
Овој развој покажува дека ICON BEST не е настан од еднократен карактер, туку континуирана 
научна платформа која повеќе од една деценија го гради својот меѓународен профил. 
ICON BEST 2024 – „Shaping the Future“ 
Деветтиот меѓународен научен конгрес ICON BEST 2024 се одржа на 18 ноември во Скопје, 
во хибриден формат  со физичко присуство на Универзитетот Скопје и виртуелно учество на 
учесници од странство. Темата на конгресот беше „Shaping the Future: Trends and Insights for 
Tomorrow“, со фокус на современите тенденции и предизвици кои го обликуваат идниот развој.  
Конгресот повторно го потврди значењето на научната размена во областите 
на туризмот, економијата, образованието, бизнисот и менаџментот, а меѓу 
говорниците беа истакнати академски и професионални имиња од регионот и 
Европа, меѓу кои проф. д-р Горан Бандов, Луис Башур и проф. д-р Зоран Ивановски.  
Особено значајно е што резултатите од научната работа презентирана на ICON BEST 
продолжуваат да живеат и по завршувањето на конгресот. Трудовите се објавуваат 
во зборници и се евидентираат во академската продукција на Универзитетот.  
 
Платформа за наука, соработка и развој
 
Значењето на ICON BEST, сепак, не се мери само преку бројот на одржани конгреси или 
презентирани научни трудови. Неговата суштина е во создавањето мост меѓу науката и практиката. 
Конгресот им овозможува на професорите, истражувачите, докторантите и младите 
научници да ги претстават своите најнови истражувања, но и да воспостават контакти 
со колеги од други институции и земји. Истовремено, присуството на претставници од 
бизнисот, јавниот сектор и различни професионални области придонесува научните 
сознанија да бидат ставени во контекст на реалните економски и општествени потреби. 
 
ICON BEST во годината на 20-годишниот јубилеј
 
Посебно значење има десеттото издание на ICON BEST во 2026 година, кое се поврзува со 
одбележувањето на 20-годишнината на Универзитетот Скопје. Јубилејниот 10-ти International 
Scientific Congress for Business, Education, Sport and Tourism – ICON BEST 2026 е предвиден за 10 
октомври 2026 година. Темата е „Digital Horizons: Smart Economy & Tourism Intelligence“, со посебен 
фокус на примената на вештачката интелигенција и дигиталните технологии во економијата, 
туризмот, претприемништвото, човечките ресурси, маркетингот и информациските технологии.  
 
Така, ICON BEST 2026 симболично ги поврзува двете важни годишнини – 20 години Универзитет 
Скопје и 10 изданија на меѓународниот научен конгрес. Од првичната научна конференција во 2008 
година до современата меѓународна научна платформа, ICON BEST ја следи развојната патека 
на Универзитетот и неговата определба кон квалитетно образование, научно-истражувачка 
работа, меѓународна соработка и создавање знаење релевантно за современото општество. 

ПРВАТА ДЕЦЕНИЈА: 
ГРАДЕЊ

Е ИНСТИТУЦИЈА 2006–2016



УНИВЕРЗИТЕТ СКОПЈЕ • 20 ГОДИНИ • 2006–2026

16

Од идеја до традиција! 
 

Од конференција до меѓународен конгрес! 
 

Од научна мисла до знаење што создава развој! 
 

 ICON BEST е важен дел од научната приказна на Универзитетот Скопје!

Меѓународен научен конгрес IconBest 2024.

4.4. Квалитет препознаен со TedQual

Во академската 2015/2016 година беше реализирана меѓународна надворешна евалуација 
според TedQual стандардите на Светската туристичка организација. Сертификатот, 
свечено доделен во 2016 година, ја потврди ориентацијата на Универзитетот кон 

системско управување со квалитетот и кон усогласување со меѓународни стандарди во 
туристичкото образование. Ревизиите и обновувањата на сертификатот ја зацврстија 
културата на континуирано подобрување.

4.5. Десет години – прва голема пресвртница

Кога во 2016 година беше одбележана првата деценија од основањето, Универзитетот веќе 
имаше изградено препознатлива и развиена академска структура. Во текот на првите 
десет години, институцијата постепено го прошируваше својот образовен и научен 

капацитет, развивајќи нови студиски програми, академски области и форми на поддршка за 
студентите и наставниот кадар. Првата деценија претставуваше период на интензивен раст, 
институционално консолидирање и поставување на темелите за идниот развој.

До овој јубилеен момент, Универзитетот веќе располагаше со сопствено научно списание, 
кое создаваше простор за објавување и размена на научни сознанија и придонесуваше 
кон афирмацијата на научно-истражувачката дејност. Паралелно со тоа, беа воспоставени 
меѓународни партнерства и контакти со високообразовни институции и академски средини 
од различни земји, отворајќи можности за соработка, размена на искуства и учество во 
пошироки академски процеси.

Значајна компонента во развојот беа и научните собири, конференции, трибини и други 
академски настани. Тие овозможуваа непосредна комуникација меѓу истражувачите, 
наставниците, студентите и стручната јавност, поттикнувајќи размена на идеи и отворање 
нови теми за истражување. На тој начин, Универзитетот постепено ја зајакнуваше својата 
улога не само како образовна, туку и како научна и општествена институција. Во истиот 
период беше развиен и фондот за стипендии, преку кој се создаваа дополнителни можности 
за поддршка на студентите и нивниот образовен напредок.

Свечено доделување на TedQual сертификат за квалитет на Универзитетот Скопје, Малага, Мај 2016

ПРВАТА ДЕЦЕНИЈА: 
ГРАДЕЊ

Е ИНСТИТУЦИЈА 2006–2016

Втората деценија донесе нова динамика. Ако првите десет години беа насочени 
кон создавање и консолидирање, периодот 2016–2026 беше време на поширока 
интернационализација, институционална модернизација, нови партнерства, развој на 

информатичките студии, јакнење на научните институти и целосно репозиционирање на 
брендот.

5.1. Меѓународни партнерства со нов интензитет

Во октомври 2017 година беше потпишан договор за соработка со Универзитетот „Папата 
Јован Павле Втори“ од Бјала Подласка. Соработката доби и научно-издавачка димензија 
преку заемно учество на ректорите во издавачките совети на научните списанија на 

двете институции.

Во март 2020 година беше потпишан договор со Универзитетот Dąbrowa Górnicza од Полска. 
Во 2021 година беше остварена работна посета на Узбекистан и склучен договор со 
Меѓународниот универзитет за туризам „Silk Road“ во Самарканд за академска мобилност. 
Истата година беше потпишан меморандум со Аграрниот универзитет во Пловдив, а 
во 2022 година следуваа меморандуми со Универзитетот во Сегед и Универзитетот за 
телекомуникации и пошти во Софија.

ВТОРАТА ДЕЦЕНИЈА: 
ИНТЕРНАЦИОНАЛИЗАЦИЈА, 

МОДЕРНИЗАЦИЈА И НОВ ИДЕНТИТЕТ 2016–2026

 Потпишување меморандум за соработка со Ректорката за Универзитетот за 
телекомуникации и пошти од Софија, Миглена Темелкова

5.2. Европска мобилност и Erasmus+

Еразмус повелбата, стекната во претходната деценија, се претвори во трајна 
инфраструктура за студентска и кадровска мобилност. Преку Erasmus+ студентите добија 
можности за студиски престој и практикантство, а наставниот и административниот 

кадар за предавања, обуки и размена на искуства. Обновената Erasmus Charter for Higher 
Education за периодот 2021–2027 ја продолжи оваа европска ориентација.

5.3. Нови компетенции и нови области

Токму дигиталната трансформација на економијата и образованието ја наметна потребата 
од нови студиски содржини и нови академски профили. Развојот на Факултетот за 
информатика ја прошири традиционалната ориентација кон економските,  туристичките 

и менаџерските дисциплини со области од информатиката, компјутерските науки и 
софтверското инженерство. Паралелно, институтите за национална географија и за бизнис 
и менаџмент ја проширија научно-истражувачката и стручно-апликативната димензија на 
Универзитетот.

5.4. Ребрендирањето во Универзитет Скопје

Во септември 2023 година Универзитетот за туризам и менаџмент 
се ребрендираше во Универзитет Скопје. Новото име го одрази 
проширениот академски идентитет, разновидноста на студиските 

области и позицијата на институцијата во главниот град. Беа промовирани 
нов визуелен идентитет, химна, видеоспот и медиумски продукти.

Промената не значеше прекин со традицијата на УТМС. Напротив, таа 
ја постави дваесетгодишната институционална меморија во поширока 
рамка. Историјата, вредностите и постигнатите резултати останаа темел, 
а новиот идентитет стана симбол на следната фаза на развој.

ВТОРАТА ДЕЦЕНИЈА: 
ИНТЕРНАЦИОНАЛИЗАЦИЈА, 

МОДЕРНИЗАЦИЈА И НОВ ИДЕНТИТЕТ 2016–2026

Студенти на Универзитет Скопје во Порто Португалија преку Еразмус + 2016

ИНТЕРНАЦИОНАЛИЗАЦИЈА, МОДЕРНИЗАЦИЈА 
И НОВ ИДЕНТИТЕТ 2016–2026

Промовирање на новото име 
Универзитет Скопје

5.5. Меѓународни посети

Во 2025 година делегација на Универзитет Скопје учествуваше на Генералното собрание 
на UN Tourism во Ријад, организирано во годината на 50-годишнината на организацијата. 
Во јануари 2026 година студенти, професори и асистенти беа во Мадрид, каде го 

посетија седиштето на UN Tourism и меѓународниот саем FITUR 2026 – симболичен мост меѓу 
почетоците од 2006 и јубилејната 2026 година. Студентите учествуваа на наставно-научниот 
практикум во Мадрид и посета на саемот за туризам FITUR 2026.

Студенти и академски кадар во посета на UN Tourism во Мадрид, јануари 2026

Наставно научен практикум на саемот за туризам во Солун 



Наставно научен практикум на саемот за туризам во Белград

ИНТЕРНАЦИОНАЛИЗАЦИЈА, МОДЕРНИЗАЦИЈА 
И НОВ ИДЕНТИТЕТ 2016–2026

Учеството на Универзитет Скопје на саемите за туризам во Белград и Солун низ 
годините прераснаа во традиција и во особено задоволство. Нашето учество е можност 
повторно да се сретнеме со пријателите, партнерите и колегите од туристичкиот 
сектор, да ги споделиме искуствата и да создадеме нови можности за соработка. 
Со секое ново учество, Универзитет Скопје ја потврдува својата посветеност кон туризмот, 
образованието и регионалното поврзување, носејќи ја со себе енергијата на своите студенти, 
професори и визијата за иднината.

23

Академската структура на Универзитетот се менуваше и се развиваше согласно 
законската рамка, акредитациите, потребите на пазарот на труд и стратешките 
определби на институцијата. Во различни развојни фази во составот на Универзитетот 

функционираа и беа акредитирани факултети и програми од областите на туризмот, спортски 
туризам, економијата, претприемништвото, меѓународниот маркетинг, менаџментот на 
човечки ресурси, односите со јавноста и информатиката.

6.1. Факултет за туризам – почетната точка

Факултетот за туризам е институци-оналното јадро од кое започна денешниот 
Универзитет. Неговата мисија беше насочена кон создавање стручен кадар за 
туристичкиот сектор, со силна практична компонента и со меѓународни стандарди во 

наставата. Практикантствата, теренските студии, меѓународните саеми и контактите со UN-
WTO/UN Tourism му дадоа препознатлив профил и потврден позитивен квалитет.

АКАДЕМСКИ РАЗВОЈ: ФАКУЛТЕТИ, 
ИНСТИТУТИ И СТУДИСКИ ПРОГРАМИ

Дел од академскиот кадар со Антонио Карлес - меѓународен евалуатор од UN TOURISM

6.2. Економски факултет

Економскиот факултет ја прошири академската понуда кон финансии, банкарство, 
осигурување, економски анализи, меѓународен маркетинг и современи деловни 
дисциплини. Во актуелната понуда на Универзитетот, економските студии се организираат 

преку програми од финансии, банкарство и осигурување, меѓународен маркетинг менаџмент 
и туризам, со можности за прв циклус додипломци и втор циклус магистри.

6.3. Факултет за менаџмент на човечки ресурси

Факултетот за менаџмент на човечки ресурси е насочен кон една од клучните функции 
на современите организации – управувањето со луѓето, талентите и организацискиот 
развој. Програмите интегрираат знаења од менаџмент, организациско однесување, 

лидерство, комуникација, мотивација, развој и стратешко управување со човечки капитал,со 
можности за прв циклус додипломци и втор циклус магистри..

6.4. Факултет за меѓународен маркетинг менаџмент

Меѓународниот маркетинг менаџмент беше развиен како академска област што ги 
поврзува маркетингот, пазарното истражување, бренд-менаџментот, комуникациите 
и глобалните деловни стратегии. Во поновата академска структура, содржините од 

ова поле се интегрираат и во програмите на Економскиот факултет со можности за прв 
циклус додипломци и втор циклус магистри.

АКАДЕМСКИ РАЗВОЈ: ФАКУЛТЕТИ, 
ИНСТИТУТИ И СТУДИСКИ ПРОГРАМИ

Првата генерација студенти на Факултетот за туризам

АКАДЕМ
СКИ РАЗВОЈ: ФАКУЛТЕТИ, 

ИНСТИТУТИ И СТУДИСКИ ПРОГРАМ
И

6.5. Факултет за информатика

Факултетот за информатика го означи влезот на Универзитетот во областите на 
дигиталните технологии. Програмите опфаќаат информатика, компјутерска техника 
и сродни современи дисциплини, со цел студентите да стекнат знаења и практични 

вештини за развој, примена и управување со дигитални решенија. Во актуелната 25/26 се 
реализираат за прв циклус додипломци и втор циклус магистри.

6.6. Институт за национална географија

Институтот за национална географија ја продолжува традицијата на Универзитетот 
во географската и просторната анализа, туризмот, регионалниот развој и научно-
истражувачката работа. Неговата улога е да создава знаење применливо во совре-

мените општествени, економски и геополитички процеси, со отвореност кон меѓународна 
соработка и интердисциплинарни истражувања.

6.7. Институт за бизнис и менаџмент

Институтот за бизнис и менаџмент е насочен кон научно-истражувачки, стручно-
апликативни и образовни активности од областа на бизнисот, менаџментот и 
претприемништвото. Посебен акцент се става на применливи обуки, поврзување со 

бизнис секторот, развој на претприемачки идеи и создавање платформа за размена на 
знаење меѓу академијата и практиката.

Во актуелниот уписен модел за академската 2026/27 година Универзитет Скопје реализира 
студии преку Факултетот за менаџмент на човечки ресурси, Економскиот факултет - Финансии 
банкарство и осигурување, Меѓународен маркетинг менаџмент, Туризам и Факултетот за 
информатика, додека пошироката институционална структура и акредитациската историја 
сведочат за повеќеслојниот академски развој во изминатите две децении.

20 години, 
18 генерации дипломирани и 

16 генерации магистрирани студенти! 

Дваесет години историја, посветеност и создавање нови 
генерации професионалци. 

Во своите две децении постоење, Универзитет Скопје испиша 
значајна образовна приказна  со 18 генерации дипломирани 

студенти и 16 генерации магистрирани студенти. 
Зад овие бројки стојат 5.987 дипломирани и 2.654 

магистрирани, или вкупно 8.641 високообразован кадар 
кој своето знаење и професионален пат го започнал или 

надградил токму на Универзитет Скопје. 
Тоа не се само бројки. Тоа се 8.641 приказна за знаење, 
успех, амбиција и иднина, генерации кои денес се дел од 

македонското и меѓународното општество. 
20 години Универзитет Скопје од првата генерација до 

илјадници успешни приказни.

 

20 години знаење! 
20 години традиција! 
20 години иднина!



РEКТОР
Проф. д-р Аце Миленковски

ОПЕРАТИВЕН
 ДИРЕКТОР

М-р Марио Чачиќ

ДИРЕКТОР ЗА 
ОДНОСИ СО ЈАВНОСТ

М-р Љупчо Наќев

ПРОРEКТОР 
ЗА НАУКА И РАЗВОЈ

Проф. д-р Зоран Ивановски

ПРОРEКТОР ЗА НАСТАВА
Проф. д-р Мијалче Ѓоргиевски

28

Кадар на Универзитет Скопје

ГЕНЕРАЛЕН СЕКРЕТАР
Проф. д-р Јана Илиева

28



ДЕКАН
ЕКОНОМСКИ ФАКУЛТЕТ

Проф. д-р Далиборка Блажеска

ДЕКАН
ФАКУЛТЕТ ЗА ИНФОРМАТИКА

Доц. д-р Весна Милевска

29

ДЕКАН 
ФАКУЛТЕТ ЗА МЕЃУНАРОДЕН 

МАРКЕТИНГ МЕНАЏМЕНТ

Проф. д-р Валентина Муцунска 
Палевска

29

ДЕКАН
ФАКУЛТЕТ ЗА ЧОВЕЧКИ РЕСУРСИ

Проф. д-р Александра 
Стоилковска

ДЕКАН 
ФАКУЛТЕТ ЗА ТУРИЗАМ

Проф. д-р Сашко Граматниковски



Проф. д-р 
Александар Даштевски

проф д-р 
Јован Пехчевски

Проф. д-р 
Симе Арсеновски

Проф. д-р 
Виолета Миленковска

Проф. д-р 
Јулијана Ангеловска

Проф. д-р 
Благица Новковска

Проф. д-р 
Слободан Ивановиќ

Проф. д-р 
Валентина Анѓелкоска

3030



Проф. д-р 
Благој Цонев

Проф. д-р 
Дејан Наковски

Проф. д-р 
Сретен Миладиноски

Проф. д-р 
Александар Костадиноски

Проф. д-р 
Ана Секуловска 

Јовковска

Проф. д-р 
Наташа Ристовска

Проф. д-р 
Зоран Стрезовски

Проф. д-р 
Леонид Џиневски

3131



Доц. д-р 
Миодраг Цекиќ

Доц. д-р 
Вера Бошковска

Доц. д-р 
Викторија Трајков

Доц. д-р 
Нина Ангеловска

Доц. д-р 
Љупчо Миленковски

Доц. д-р Ангела 
Миленковска Климоска

Проф. д-р 
Тони Малиновски

Доц. д-р 
Борче Сибиновски

3232



Доц. д-р 
Дејан Недев

М-р Горан Апостоловски

Доц. д-р 
Фљамур Мифтари

Доц. д-р 
Љупчо Јаневски

М-р Ирена Андоновска

М-р Марина Стојмирова М-р Милица Петрушевска

Доц. д-р 
Гордана Серафимовиќ

3333



34

М-р Љупчо Ристески

М-р Роберто Миленков м-р Филип Наќев

М-р Маријана Радевска М-р Елена Тасевска

М-р Сашо Кочоски
М-р Александар 

Стојановски

М-р Билјана Проеска

М-р  Јулијана Петровска

34



35

Драги Илиевски 
Референт за студентски 

евиденции

Јахји Мемедов 
Референт за студентски 

евиденции

Секретарка
Дијана Хаџиарсова

Сузана Мурџева 
Референт за студентски 

евиденции

ПРАВНА СЛУЖБА 
Емина Имероска

М-р Горан Каровски

Љубчо Миленков 
Референт за студентски 

евиденции

Сашко Шишковски 
Референт за студентски 

евиденции

35

Дарко Каровски 
Раководител на студентски 

евиденции

КВАЛИТЕТОТ КАКО 
ИНСТИТУЦИОНАЛНА КУЛТУРА

БОРДОВИТЕ – ДЕЛ ОД 
ДВАЕСЕТГОДИШНАТА ВИЗИЈА НА 

УНИВЕРЗИТЕТ СКОПЈЕ

Учеството на Бордовите за соработка и доверба со јавноста на сите факултети и нивниот придонес во 
развојот на академскиот процес е значаен затоа што во нивната работа се обединуваат стручноста, 
искуството, различните професионални перспективи и визијата за идниот развој на Универзитетот. 

Преку своето учество во разгледувањето на важни прашања и стратешки насоки, тие придонесуваат кон 
создавање институционална основа врз која Универзитетот може стабилно да се развива.
Особено значајна е нивната улога во поддршката на квалитетот, развојните процеси, академските 
стандарди, поврзувањето со професионалната и општествената средина и отворањето перспективи за 
нови форми на соработка и развој.
Во изминатите две децении, Универзитет Скопје се менуваше и растеше заедно со времето. Секој нов 
предизвик бараше нови одговори, а секоја нова генерација поставуваше нови очекувања. Во тој процес, 
придонесот на бордовите е во создавањето простор за стратешко размислување, размена на искуства и 
носење насоки што го поддржуваат долгорочниот развој на институцијата.
Нивната вредност не е само во формалната функција, туку пред сè во знаењето и искуството што го 
внесуваат во академската заедница. Различните професионални профили овозможуваат Универзитетот 
на своите предизвици да гледа од повеќе перспективи и полесно да ги препознава можностите што ги 
носи современото високо образование.
Токму затоа, нивниот придонес е нераскинлив дел од јубилејната приказна.
А бордовите, со своето учество и посветеност, се дел од процесот преку кој овие вредности се поврзуваат 
во една заедничка институционална цел – Универзитет Скопје да продолжи да расте, да се унапредува и 
да создава генерации подготвени за иднината.
Во тој контекст, бордовите се дел од институционалната меморија, сегашниот развој и идната визија на 
Универзитет Скопје.
И токму во таа непрекината врска меѓу постигнатото и она што допрва треба да се создаде, се препознава 
значењето и придонесот на бордовите во дваесетгодишната приказна на Универзитет Скопје.

Дваесетгодишното искуство е темелот!
Знаењето и мудроста се силата!

Визијата е насоката!

Квалитетот е една од најконзистентните линии во развојот на Универзитетот. Од првите 
години се развиваат механизми за следење, евалуација и подобрување на наставниот 
процес, а политиката на квалитет се поврзува со меѓународните TedQual стандарди на 

Светската туристичка организација на Oбединетите нации - UN TOURISM.

Културата на квалитет не се сведува на сертификат. Таа подразбира јасно дефинирани 
студиски исходи, современи наставни методи, повратни информации од студентите и од 
бизнис-заедницата, професионален развој на наставниот кадар, редовна самоевалуација и 
подготвеност за корективни и развојни мерки.

Значајна улога имаат и одборите за соработка и доверба со јавноста, преку кои претставници 
на професионалната и бизнис-заедницата учествуваат во дијалогот за релевантноста 
на студиските програми, практичната работа и компетенциите што им се потребни на 
дипломираните студенти.

На овој начин, квалитетот е поставен како процес на постојано усогласување меѓу академските 
стандарди, потребите на студентите, барањата на професиите и промените во општеството.

КВАЛИТЕТОТ КАКО 
ИНСТИТУЦИОНАЛНА КУЛТУРА

Високиот претставник на UN Tourism Антонио Де Виља му го доделува TedQual 
сертификатот на Универзитет Скопје, Ријад, Саудиска Арабија ноември 2025

НАУКА, ИСТРАЖУВАЊЕ 
И ИЗДАВАЧКА ДЕЈНОСТ

8.1. UTMS Journal of Economics

UTMS Journal of Economics е меѓународно научно списание за мултидисциплинарни 
истражувања. Се издава двапати годишно и работи со меѓународен научен уредувачки 
одбор и рецензентска постапка. Во текот на своето постоење списанието се разви во 

важен канал за објавување оригинални научни трудови од домашни и странски автори и е 
присутно во повеќе релевантни научни и библиографски бази.

Создавањето сопствено научно списание беше стратешки чекор: Универзитетот не остана 
само корисник на постојното знаење, туку создаде инфраструктура за негово производство, 
критичка проверка и меѓународна дисеминација.

8.2. ICON BEST и научните собири
Научните конференции и конгреси во организација на Универзитетот ја отворија институцијата 
кон истражувачката заедница. ICON BEST обединуваше теми од бизнисот, економијата, 
туризмот, менаџментот, спортот и сродните дисциплини и овозможуваше научните резултати 
да бидат презентирани, дискутирани и објавувани. Трудовите се објавуваат во JOURNAL OF 
ECONOMICS.

8.3. Проекти и применети истражувања
Во различни периоди Универзитетот и неговиот кадар учествуваа во национални и меѓународни 
проекти, европски програми и истражувачки иницијативи. Важен аспект на оваа работа е 
ориентацијата кон применливи резултати: развој на наставни програми, анализи, модели, 
обуки, економски и туристички истражувања, како и партнерства со институции и компании.

Меѓународно научно списание кое Универзитет Скопје го издава два пати годишно

МЕЃУНАРОДНА СОРАБОТКА 
И АКАДЕМСКА МОБИЛНОСТ

НАУКА, ИСТРАЖУВАЊЕ 
И ИЗДАВАЧКА ДЕЈНОСТ

Интернационализацијата е еден од клучните столбови на Универзитет Скопје. Таа 
се реализира преку институционални договори, Erasmus+ мобилности, учество во 
меѓународни организации, заеднички научни активности, гостински предавања, 

студиски посети и размена на публикации и искуства.

9.1. Принципи на меѓународната соработка
•	 размена на студенти, наставници, истражувачи и административен кадар;
•	 заеднички научно-истражувачки и образовни активности;
•	 развој и усогласување на студиски програми;
•	 организирање конференции, семинари, работилници и гостински предавања;
•	 размена на публикации и академски ресурси;
•	 поврзување на академијата со меѓународни компании, организации и професионални мрежи.

9.2. Партнерства што го проширија академскиот хоризонт
Во првата деценија беа воспоставени партнерства со универзитети и факултети од Словенија, 
Хрватска, Србија, Италија, Шпанија, Холандија, Кина и други земји, вклучувајќи соработка со 
Универзитетот во Љубљана, Универзитетот во Риека, La Sapienza во Рим и Универзитетот 
во Валенсија. Во втората деценија мрежата се прошири со партнери од Полска, Узбекистан, 
Бугарија, Унгарија и Хрватска.

9.3. UNWTO / UN Tourism – партнерство со глобален контекст
Врската со Светската туристичка организација е една од најпрепознатливите меѓународни 
линии во историјата на Универзитетот. Преку членство, професионални контакти, 
сертификат за квалитет TedQual, студиски посети, предавања и учество на глобални настани, 
Универзитетот ја поврза локалната академска средина со глобалните дебати за туризмот, 
образованието и одржливиот развој.

МЕЃУНАРОДНА СОРАБОТКА 
И АКАДЕМСКА МОБИЛНОСТ

Договор за соработка со 
Југозападниот Универзитет 
за финасии и економија од 
Кина, мај 2026

СТУДЕНТОТ ВО 
ЦЕНТАРОТ НА УНИВЕРЗИТЕТОТ

Најважната мерка за успехот на една високообразовна институција е искуството и 
развојот на нејзините студенти. Универзитет Скопје во својата работа го гради моделот на 
студентска поддршка преку достапност на наставниот кадар, практична работа, кариерно 

советување, меѓународни можности, стипендии и активности надвор од редовната настава.

10.1. Практика и кариера
Контактот со компании, институции, туристички субјекти и професионални организации 
им овозможува на студентите да ја разберат реалната работна средина уште во текот на 
студирањето. Практикантствата и стручните посети не се додаток на дипломата, туку мост 
меѓу академското знаење и професионалната самостојност.

10.2. Мобилност и интеркултурно искуство
Еразмус мобилностите, меѓународните практикуми и студиските посети развиваат јазични, 
интеркултурни и професионални компетенции. За студентот, престојот во друга академска 

Нашата студентка Моника Јанакиева на пракса  во хотел Мериот

СТУДЕНТОТ ВО 
ЦЕНТАРОТ НА УНИВЕРЗИТЕТОТ

средина е можност да го тестира сопственото знаење, да создаде мрежа на контакти и да 
стекне самодоверба за работа во глобализиран свет.

10.3. Студентска заедница и припадност
Универзитетскиот живот не се создава само во предавалните. Свечените промоции, научните 
и културните настани, студентските иницијативи, спортските активности и заедничките 
патувања создаваат чувство на припадност. Токму тие искуства ја претвораат институцијата 
од место за стекнување диплома во академска заедница.

Забава на студентите пред Универзитет Скопје

Научно наставен практикум во Египет, јули 2023

СТУДЕНТОТ ВО 
ЦЕНТАРОТ НА УНИВЕРЗИТЕТОТ

Во дваесет години низ Универзитетот поминаа генерации студенти кои денес работат 
во јавни институции, приватни компании, меѓународни организации, сопствени бизниси 
и различни професионални сектори. Нивните кариери се најдиректната потврда за 

значењето на вложувањето во високо образование.						    

Алумни-заедницата ја продолжува врската меѓу Универзитетот и дипломираните студенти. 
Таа овозможува споделување професионални искуства, менторство, вмрежување, 
можности за практика и вработување, како и повратни информации што можат да помогнат 
во подобрување на наставните програми.

Во јубилејна монографија, алумни-приказните имаат посебна вредност. Тие се човечката 
димензија на статистиката и најдобар доказ дека знаењето стекнато на Универзитетот 
продолжува да живее во професионалните и личните успеси на неговите дипломци.

	

АЛУМНИ – НАЈВИДЛИВИОТ 
РЕЗУЛТАТ НА ОБРАЗОВАНИЕТО

Состанок на Ректорот со алумните на Универзитет Скопје

АЛ
УМ

НИ
 –

 Н
АЈ

ВИ
ДЛ

ИВ
ИО

Т 
РЕ

ЗУ
ЛТ

АТ
 Н

А 
ОБ

РА
ЗО

ВА
НИ

ЕТ
О

ОПШТЕСТВЕНА ОДГОВОРНОСТ, 
ФОНДАЦИИ И СТИПЕНДИИ

АЛУМНИ – НАЈВИДЛИВИОТ 
РЕЗУЛТАТ НА ОБРАЗОВАНИЕТО

Од основањето на Фондот „Проф. д-р Љубе Миленковски“ во 2007 година, поддршката 
на талентираните млади е една од највидливите општествени мисии на Универзитетот. 
Во текот на годините се доделуваа стипендии на ученици, студенти и спортисти, а преку 

различни партнерства и донаторски иницијативи се создаваа можности за студирање и 
усовршување.

Општествената одговорност се реализира и преку поддршка на образовни, научни, спортски, 
културни и хуманитарни активности. Универзитетот соработуваше со професионални 
здруженија, спортски организации, локални и национални институции и невладиниот сектор, 
настојувајќи своите ресурси и знаење да ги стави во функција на пошироката заедница.

Во 2023 година Универзитет Скопје доби и признание за општествена одговорност кон 
младите, што ја нагласи оваа долгорочна ориентација. Но суштината на општествената 
одговорност не е во наградата – таа е во континуитетот на вложување во луѓето и во 
можностите што им се создаваат.

Награда за општествена одговорност за Универзитет Скопје, неколку години по ред

ОПШТЕСТВЕНА ОДГОВОРНОСТ, 
ФОНДАЦИИ И СТИПЕНДИИ

Во дваесетгодишниот период Универзитетот и неговото раководство добиваа домашни 
и меѓународни признанија за квалитет, менаџмент, претприемништво, општествена 
одговорност и придонес во образованието. Секоја награда има различен контекст, но 

заедничка порака: институцијата е видлива надвор од сопствените амфитеатри.

•	 Гран при за најдобар промотивен настап на меѓународниот саем за туризам во Нови Сад – 2007;
•	 меѓународни награди од областа на менаџментот доделени во Женева – 2013;
•	 TedQual сертификат и последователни меѓународни позитивни ревизии за квалитет;
•	 „Златна монета“ за високи стандарди во имплементација на претприемништвото во 

образованието – 2016;
•	 „Признание за македонски квалитет 2018“;
•	 повеќекратно признание „Superbrand“ во категоријата високо образование;
•	 „The Top of Business 2023 – Business Leaders Awards“ и титулата „Ambassador of Education“ 

за ректорот;
•	 избор на ректорот за член на Академската унија на Оксфорд – 2023;
•	 бонитетен сертификат со оценка A+, неколку години по ред.

НАГРАДИ, ПРИЗНАНИЈА 
И АКАДЕМСКА АФИРМАЦИЈА

Ректорот проф. д-р Аце Миленковски избран за член на академската унија на Оксфорд, 2023

НАГРАДИ, ПРИЗНАНИЈА 
И АКАДЕМСКА АФИРМАЦИЈА

НАГРАДИ, ПРИЗНАНИЈА 
И АКАДЕМ

СКА АФИРМ
АЦИЈА

Јубилејната перспектива бара наградите да се читаат не како изолирани трофеи, туку како 
дел од поширок процес: квалитетна работа, јавна препознатливост, меѓународни контакти и 
институционална репутација.

Признание за „Македонски квалитет 2018“

Награда - „Маж со трајни вредности“

ПОЧЕСНИТЕ ТИТУЛИ – АКАДЕМСКА 
ХРОНИКА НА УНИВЕРЗИТЕТОТ

Ректорот проф. д-р Аце Миленковски ја доби титулата 
Амбасадор за образование, Рим, август 2023

Во 2023 година ректорот проф. д-р Аце Миленковски ја доби титулата
„Ambassador of Education“ во Рим, а истата година беше избран за член на Академската 
унија на Оксфорд. Овие признанија беа претставени како меѓународна афирмација на 
долгогодишната работа во високото образование и на институционалниот развој на 

Универзитетот.



Луѓе кои оставија трага во историјата на Универзитет Скопје Една високо-
образовна институција не ја создава својата историја само преку бројот 
на дипломираните студенти, научните трудови, студиските програми и академските 

достигнувања. Нејзината вистинска историја ја создаваат и луѓето, професорите, 
научниците, интелектуалците, визионерите и пријателите на Универзитетот кои со 
своето дело придонесуваат знаењето да ги надмине границите на една институција и 
да стане дел од поширокиот општествен и цивилизациски развој. Токму во 
таа смисла, почесните титули на Универзитет Скопје имаат посебно место во 
неговата историја

Сенатот на Универзитетот, согласно статутарните и законските овластувања, на 
истакнати професори и личности од Република Северна Македонија и од странство, 
кои дале особен придонес во развојот на високото образование, науката, туризмот, 

економијата, академската соработка и меѓународната афирмација на Универзитетот,  
им доделувал титули :

Professor Emeritus (професори пензионери), 
Professor Honoris Causa (активни професори) и 
Doctor Honoris Causa (почесни докторски титули). 

Овие признанија се повеќе од почесни звања, тие се сведоштво за трајната 
врска меѓу Универзитетот и личности чие дело има поширока академска и 
општествена вредност.

ПОЧЕСНИТЕ ТИТУЛИ – АКАДЕМСКА 
ХРОНИКА НА УНИВЕРЗИТЕТОТ

Почесен професор 
PROFESSOR EMERITUS
 
проф. д-р Александар 	   	
                   Стојмилов  

проф. д-р Мурат Мурати  

проф. д-р Тодор Кралев 

проф. д-р Васил  	    		
	       Граматниковски  

проф. д-р Слободан Ивановиќ

Почесен професор 
PROFESSOR HONORIS 

CAUSA
 

проф. д-р Зоран Ивановиќ 
проф. д-р Чавдар Николов 
д-р Талеб Рифаи 
Академик Иво Шлаус 
проф. д-р Константино Мендес Реи 
д-р Делфина Габриела Гаридо 	
       Рамос 

проф. д-р Луиз Мутињо 

проф. д-р Миглена Петрова 	
                   Темелкова-Бакалова  
проф. д-р Јове Кекеновски
проф. д-р Анотонио Карлес 

Почесен доктор на 
науки 

DOCTOR HONORIS 
CAUSA

 
М-р. Хавиер Бланко
М-р. Димитар Тодевски 
Вања Битилјану
Зигфрид Штиглиц 
Јоланда Пермодо 
Лидија Топузовска
Јован Грков
Мехмет Дурмаз 
Саид Сергио Муссаги 
Фехми Косовали
Марјан Ѓорчев 

PROFESSOR EMERITUS
 

Меѓу носителите на титулата Professor Emeritus се истакнати професори чиј 
долгогодишен научен и наставен ангажман оставил значаен белег во македонското 
високо образование.

 

 
 Проф. д-р Александар Стојмилов 

е меѓу професорите на кои Универзитетот им ја додели титулата 
Professor Emeritus, препознавајќи го нивниот придонес кон 

високото образование и академската заедница. 

Проф. д-р Александар Стојмилов

Со својата академска и професионална дејност, 
проф. д-р Мурат Мурати е еден од професорите кои ја носат 

титулата Professor Emeritus на Универзитет Скопје. 
Неговото име останува запишано меѓу истакнатите професори кои 

Универзитетот ги издвои со највисоко академско признание.

Проф. д-р Мурат Мурати

PROFESSOR EM
ERITUS

На 4 октомври 2012 година, Сенатот на тогашниот Универзитет за 
туризам и менаџмент во Скопје донесе одлука на 

д-р Тодор Кралев да му ја додели титулата Professor Emeritus, 
поради неговиот посебен придонес за развојот на високото 

образование во Република Македонија.  
Одлуката го издвојува неговиот исклучително богат професионален 

пат: наставна и научна работа на повеќе високообразовни 
институции, учество во развојот на интердисциплинарни студии, 

ангажман во областа на индустрискиот инженеринг и 
менаџмент, повеќедецениска научна работа и авторство на голем 
број научни и стручни трудови. Во образложението е наведено и 

дека е добитник на наградата 
„Гоце Делчев“ за особено значајни научни остварувања.

Проф. д-р Тодор Кралев

Проф. д-р Васил Граматниковски

PROFESSOR EM
ERITUS

На 4 октомври 2012 година, Сенатот донесе одлука на 
проф. д-р Васил Граматниковски да му ја додели титулата 

Professor Emeritus, поради неговиот посебен придонес кон развојот на 
високото образование во Република Македонија. 

Неговата академска кариера е особено значајна за развојот на 
географската наука во Македонија. Во текот на својата работа бил 
ангажиран на Географскиот институт и Природно-математичкиот 

факултет во Скопје, бил декан и раководител на повеќе 
институти и оддели, а неговата научна ориентација била насочена кон 

економската географија, просторното планирање, населението и сродни 
научни области. Неговата научна дејност е збогатена со студиски престои 

и истражувања во странство, како и со повеќе од седумдесет научни 
трудови. За својата наставнонаучна и општествена дејност добил повеќе 

признанија и награди, меѓу кои и Орден на трудот со златен венец.

Проф. д-р Слободан Ивановиќ е меѓу носителите на титулата 
Professor Emeritus, а истовремено и меѓу носителите на титулата 

Professor Honoris Causa на Универзитет Скопје. Неговото 
двојно присуство во системот на почесни титули ја потврдува 

долгогодишната поврзаност со академската заедница на 
Универзитетот.

Проф. д-р Слободан Ивановиќ

Проф. д-р Зоран Ивановиќ е носител на титулата 
Professor Honoris Causa на Универзитет Скопје. Тој е професор 

од областа на туризмот и угостителството, а неговата академска 
поврзаност со Универзитетот е документирана и преку неговото 

учество во академски и стручни активности.

Проф. д-р Зоран Ивановиќ

PROFESSOR HONORIS CAUSA

Титулата Professor Honoris Causa му е доделена и на проф. д-р 
Чавдар Николов, in memoriam. Со ова признание Универзитетот 

оддал почит кон неговото научно и академско дело, зачувувајќи го 
неговото име како дел од сопствената 

институционална историја.

Проф. д-р Чавдар Николов – in memoriam

Едно од особено значајните меѓународни признанија е титулата 
Professor Honoris Causa доделена на д-р Талеб Рифаи, поранешен 

генерален секретар на Светската туристичка организација 
– UNWTO. Неговото признание има особено значење за 

Универзитетот, бидејќи темелот на својата академска традиција 
ја гради во областа на туризмот. На свечената седница, Рифаи 

беше прогласен за почесен професор, а неговата посета на 
Универзитетот беше поврзана 

со интензивирање на академската и професионалната соработка. 

Д-р Талеб Рифаи

PROFESSOR HONORIS CAUSA

Академик Иво Шлаус од Република Хрватска е носител на титулата 
Professor Honoris Causa. Одлуката за доделување беше донесена 
на седницата на Сенатот одржана на 20 октомври 2015 година, а 

признанието беше дел од свеченоста на Универзитетот.

Академик Иво Шлаус

Проф. д-р Константино Мендес Реи од Португалија е меѓу 
истакнатите странски професори на кои Универзитетот им ја 

додели титулата Professor Honoris Causa со одлука донесена во 
2015 година. 

Проф. д-р Константино Мендес Реи

PROFESSOR HONORIS CAUSA

Д-р Делфина Габриела Гаридо Рамос од Португалија е носител 
на титулата Professor Honoris Causa. Таа е дел од листата 

на меѓународни академски личности со кои Универзитетот 
воспоставува академски врски и соработка.

Д-р Делфина Габриела Гаридо Рамос

Проф. д-р Луиз Мутињо е еден од најзначајните странски професори на 
кои Универзитетот им ја доделил титулата Professor Honoris Causa. На 23 

февруари 2017 година, на свечена седница на Сенатот, на проф. Мутињо му 
беше врачена титулата како израз на благодарност за неговиот исклучителен 
придонес кон академската соработка со Универзитетот. Неговите предавања, 
тематските средби со студентите и професорите и споделувањето на неговите 

истражувачки искуства претставуваа значаен придонес за научниот и 
практичниот развој на академската заедница. Во неговата професионална 

биографија особено се издвојува меѓународното академско искуство и 
авторството на повеќе книги од областа на однесувањето на потрошувачите, 

психологијата на купувачот и стратешкиот маркетинг.

Проф. д-р Луиз Мутињо

PROFESSOR HONORIS CAUSA

На 24 април 2023 година, Сенатот на Универзитет Скопје донесе 
одлука проф. д-р Миглена Петрова Темелкова-Бакалова да ја добие 
титулата Professor Honoris Causa, поради нејзиниот особен придонес 

за развојот на високото образование во Република 
Северна Македонија. Свечената промоција беше одржана на 12 мај 
2023 година. Проф. Темелкова-Бакалова, ректор на Универзитетот 
за телекомуникации и пошти во Софија, е првата ректорка и прва 

професорка од Бугарија на која Универзитетот Скопје ѝ ја додели оваа 
титула. Признанието е симбол на академското поврзување 

на двете институции и на двете земји, како и на определбата 
знаењето и образованието да бидат мостови на доверба и соработка.

Проф. д-р Миглена Петрова Темелкова-Бакалова

PR
OF

ES
SO

R 
HO

NO
RI

S 
CA

US
A



61

Проф. д-р Јове Кекеновски е носител на титулата 
Professor Honoris Causa. Јове Кекеновски – универзитетски професор 

и општествен деец, кој со своето долгогодишно академско и јавно 
ангажирање остави препознатлив белег во развојот на високото 

образование и во општествениот живот.

Проф. д-р Јове Кекеновски

PROFESSOR HONORIS CAUSA

Проф. д-р Антонио Карлес е исто така носител на титулата 
Professor Honoris Causa, што ја потврдува меѓународната димензија 

на почесните признанија на Универзитетот. 
Проф.д-р Антонио Карлес е меѓународен евалуатор во рамките на 

UN TOURISM

Проф. д-р Антонио Карлес

М-р Хавиер Бланко е носителител на титулата 
Doctor Honoris Causa на Универзитет Скопје. Неговото име е 

особено поврзано со меѓународната туристичка соработка и со 
активностите на Светската туристичка организација.

М-р Хавиер Бланко

DOCTOR HONORIS CAUSA

Фехми Косовали е носител на титулата 
Doctor Honoris Causa на Универзитет Скопје. Фехми Косовали e 
истакнат професионалец и општествен деец, со долгогодишен 

ангажман во областа на образованието и меѓународната соработка. 
Универзитет Скопје со ова признание го вреднува неговиот 

придонес и заложбите за поврзување и соработка во регионот.

Фехми Косовали

На 4 октомври 2012 година, Сенатот на Универзитетот за туризам 
и менаџмент донесе одлука на м-р Димитар Тодевски да му биде 
доделена титулата Doctor Honoris Causa, поради неговиот посебен 
придонес за развојот на економијата во Република Македонија и 
високото образование во областа на економијата. Титулата беше 

официјализирана на свечената седница на 8 октомври 2012 година. 
Во образложението се истакнува неговиот долгогодишен 

професионален ангажман во областа на јавните финансии, буџетската 
политика, јавните набавки и реформата на јавната администрација, 

како и неговата наставно-научна и издавачка дејност.

М-р Димитар Тодевски – in memoriam

DOCTOR HONORIS CAUSA

Вања Битољану е носител на титулата 
Doctor Honoris Causa на Универзитет Скопје. 

Вања Битољану беше долгогодишен директор на „Палас Турист„ 
и „Палер Македонија„, истакнат стопанственик кој со своето дело 

остави траен белег во туризмот во нашата татковина.

Вања Битољану

Зигфрид Штиглиц е носител на титулата Doctor Honoris Causa 
на Универзитет Скопје, како дел од кругот на личности со кои 
Универзитетот ја проширувал својата меѓународна академска 

поврзаност. 

Зигфрид Штиглиц

DOCTOR HONORIS CAUSA

Лидија Топузовска е носител на титулата Doctor Honoris Causa. 
Нејзиното признание е дел од историјата на почесните титули 
со кои Универзитетот ги вреднува придонесите во областа на 

образованието и општествениот живот.

Лидија Топузовска

Јован Грков е носител на титулата Doctor Honoris Causa на 
Универзитет Скопје. Јован Грков е истакнат општествен и бизнис 

деец. Како носител на Doctor Honoris Causa на Универзитет Скопје, 
неговото име е дел од листата на личности кои со својата работа 

и ангажман придонеле кон афирмацијата на универзитетот и 
неговите вредности.

Јован Грков

DOCTOR HONORIS CAUSA

Мехмет Дурмаз е носител на титулата Doctor Honoris Cau-
sa на Универзитет Скопје. Мехмед Дурмаз – истакнат турски 

универзитетски професор и академски деец, со значаен придонес 
во областа на образованието и меѓународната академска 

соработка. За својот придонес и ангажман, тој е носител на 
почесната титула Doctor Honoris Causa на Универзитет Скопје, 
со што е потврдена неговата поврзаност со универзитетската 

заедница и со развојот на меѓународните академски врски.

Мехмет Дурмаз

На 14 декември 2022 година, на свечена седница на Сенатот, Саид 
Сергио Муссаги беше прогласен за Doctor Honoris Causa.Титулата 
му е доделена поради неговиот особен придонес кон развојот на 

економијата и економските науки. Во официјалното образложение 
на Универзитетот се истакнува неговата долгогодишна поддршка 

на македонската економија во регионот и во светот, како и 
придонесот кон развојот на економските образовни програми. 
Со ова признание Универзитетот го прими Муссаги во својата 

академска заедница, препознавајќи ги неговите професионални, 
научни и хуманитарни активности.

Саид Сергио Муссаги

DOCTOR HONORIS CAUSA

Марјан Ѓорчев е наведен во официјалната листа на Универзитет 
Скопје како носител на титулата Doctor Honoris Causa. 

Марјан Ѓорчев e универзитетски професор, дипломат и јавен 
деец, со искуство во академската заедница, политичкиот и 

дипломатскиот живот, кој придонесува кон афирмацијата на 
знаењето, образованието и меѓународната соработка.

Марјан Ѓорчев

На 12 февруари 2013 година, Сенатот донесе одлука на 
Јоланда Пердомо, директор на Придружните членки на Светската 

туристичка организација – UNWTO, да ѝ ја додели титулата 
Doctor Honoris Causa. Во одлуката е наведено дека признанието 
е доделено поради нејзиниот посебен придонес кон развојот на 
туризмот во Република Македонија и високото образование во 

областа на туризмот.

Јоланда Пердомо

DOCTOR HONORIS CAUSA

Амбасадори – гости предавачи на Универзитет Скопје

Во дваесетгодишната историја на Универзитет Скопје, неговата отвореност кон светот не се 
мери само преку бројот на меѓународни партнерства, студенти и професори, туку и преку 
луѓето кои во текот на годините  ја внесувале светската академска, дипломатска,         	

културна и економска перспектива во универзитетските амфитеатри. Особено значајно 
место во оваа историја имаат амбасадорите и високите дипломатски претставници кои биле 
гости-предавачи на Универзитетот. 
Нивните гостувања претставувале многу повеќе од свечени посети. Тие биле можност 
студентите непосредно да слушнат за нивните земји, нивните општества, култури, економии и 
туристички потенцијали, но и за современите предизвици на меѓународната соработка. 
Така, универзитетската предавална станувала место каде што се среќаваат академијата и 
дипломатијата, знаењето и искуството, локалното и глобалното.

2011 – Првите дипломатски гласови во универзитетската предавална

Меѓу првите документирани гостувања е она на Н.Е. Ален Бергант, амбасадор на Република 
Словенија, кој во 2011 година пред студентите на УТМС говорел за Словенија и нејзините 
туристички потенцијали.

Во истата година, Универзитетот го пречекал и Н.Е. Жан Клод Шлумберже, амбасадор на 
Република Франција, кој одржал предавање пред студентите.

Овие гостувања од 2011 година се значајни како почеток на една традиција која низ 
годините ќе прерасне во препознатлив дел од академскиот живот на Универзитетот – 
непосредна средба на студентите со дипломатски претставници на странски држави. 

Февруари 2013 – Германија низ призмата на туризмот

Во февруари 2013 година, пред студентите и професорите на УТМС предавање одржа  г-ѓа Карин 
Фостнер, заменик-амбасадор на Сојузна Република Германија.

Темата беше „Германија и Берлин како туристички дестинации“.

Предавањето ги опфати туристичките и културните потенцијали на Германија, со посебен 
акцент на Берлин и неговата позиција како современа европска туристичка метропола. 
Преку овој пример студентите имаа можност да се запознаат со искуство од земја која 
успешно ги поврзува културното наследство, градскиот, конгресниот, деловниот и други 
форми на туризам.

Март 2013 – Велика Британија и искуството на Лондон

Во Март 2013 година, гостин на Универзитетот беше Н.Е. Кристофер Ивон, амбасадор на 
Обединетото Кралство на Велика Британија и Северна Ирска.
Предавањето беше посветено на Велика Британија како туристичка дестинација, со посебен 
осврт на Лондон и искуството од организацијата и промоцијата на Олимписките и 
Параолимписките игри во Лондон во 2012 година.

За студентите по туризам, овој пример претставуваше практична лекција за тоа како голем 
меѓународен настан може да стане инструмент за туристичка промоција, економски развој и 
глобално позиционирање на една држава.
 
Март 2013 – Шпанија: туризмот како национална визит-карта
 
Само неколку дена подоцна, на 16 март 2013 година, Универзитетот беше домаќин на Н.Е. 
Фернандо де Галајнена, амбасадор на Кралството Шпанија.
 
Предавањето беше посветено на туристичките можности на Шпанија, нејзините региони, 
културното наследство, гастрономијата и различните форми на туристичка понуда. 
Шпанија пред студентите беше претставена како пример за држава која туризмот го 
претвора во силен инструмент на економски развој, меѓународна промоција и културна 
дипломатија.
 
Талеб Рифаи – визија за иднината на туризмот
Во јули 2014 година, Универзитет Скопје беше домаќин на д-р Талеб Рифаи, тогашен генерален 
секретар на Светската туристичка организација 
(UNWTO), кој одржа предавање пред академската заедница и студентите 
Неговото гостување беше значаен настан за Универзитетот, отворајќи простор за 
размена на знаења и искуства со еден од водечките светски авторитети во областа 
на туризмот. Рифаи говореше за современите предизвици и можности на туризмот и 
за неговата улога во развојот на дестинациите и поврзувањето на луѓето и културите. 
Посетата останува дел од историјата на Универзитет Скопје како потврда на неговата 
определба за меѓународна академска соработка и образование со глобална перспектива.
Септември 2017 – Хрватска и развојот на туризмот

 

Генералниот секретар на UNWTO, Талеб Рифаи

Во септември 2017 година, во рамките на одбележувањето на Светскиот ден на 
туризмот, гостин-предавач на УТМС беше Н.Е. Даниела Баришиќ, амбасадорка на 
Република Хрватска.
 

Нејзиното гостување беше посветено на искуствата на Хрватска во развојот и промоцијата 
на туризмот.
 

Хрватска, како земја со исклучително развиена туристичка индустрија и препознатлив 
медитерански бренд, претставуваше особено релевантен пример за студентите кои својата 
професионална иднина ја гледаа во туризмот и туристичкиот менаџмент.
 

Aмбасадорот на Кралството Холандија  во Македонија  г-дин Ваутер Пломп

Aмбасадорката на Хрватска во Македонија, г-ѓа Данијела Баришиќ

Во ноември 2017 – Холандија и современите туристички трендови
На 1 ноември 2017 година, Универзитетот го пречека Н.Е. Ваутер Пломп, амбасадор на 
Кралството Холандија.

Неговото предавање беше посветено на туристичките трендови во Холандија, со осврт на 
современите модели на туристички развој, одржливоста, MICE туризмот и поврзувањето на 
туризмот со пошироките економски и општествени политики.
 
Гостувањето на амбасадорот Пломп беше уште една потврда дека Универзитетот во својата 
наставна и академска работа ги следи современите европски и светски трендови.

Јанош Бока 
,,Европа низ академскиот дијалог"
Во април 2025 година, Универзитетот Скопје беше домаќин на Јанош Бока, министер за 
европски прашања на Унгарија, кој одржа академско предавање пред студентите и гостите 
на Универзитетот.

Во рамки на дебатата „Како да ја направиме Европа повторно голема?“, Бока 
говореше за иднината на Европската Унија, европската безбедност, конкурентноста 
и потребата од отворен дијалог за новите предизвици. Неговото гостување 
претставуваше уште една потврда дека Универзитет Скопје е место каде што се 
среќаваат академијата, европската мисла и современите општествени прашања. 

Mинистер за европски прашања на Унгарија, Јанош Бока

Март 2018 – Унгарија: туризмот и економскиот развој
 
Во март 2018 година, пред студентите на УТМС предавање одржа Н.Е. Ласло Иштван 
Дукс, амбасадор на Република Унгарија.
 
Темата беше:
„Туристичките и економските потенцијали на Република Унгарија“.
Амбасадорот ги претстави економските и туристичките потенцијали на Унгарија, со посебен 
осврт на Будимпешта, езерото Балатон, културното наследство, гастрономијата, 
фестивалите и винските патишта.
Предавањето беше пример за поврзување на туризмот, економијата, културата и 
националниот развој.

Ноември 2022 – Шпанија и спортскиот туризам
 
Во ноември 2022 година, Универзитетот за туризам и менаџмент – Скопје повторно беше 
домаќин на амбасадорот на Шпанија, Н.Е. Хозе Луис Лозано Гарсија.
Темата на предавањето беше поврзана со Шпанија како туристичка дестинација, со посебен 
акцент на спортскиот туризам.
 

Преку примерите од Шпанија, студентите имаа можност да согледаат како спортот, 
културата, туризмот и економијата можат да се поврзат во единствена туристичка понуда. 

Jуни 2025 – Казахстан: нови хоризонти на меѓународната соработка

Во јуни 2025 година, Универзитет Скопје го продолжи своето отворање кон нови 
меѓународни простори со гостувањето на Н.Е. Сатибалди Буршахов, амбасадор на 
Република Казахстан.
Неговото предавање беше посветено на Казахстан, неговите потенцијали и можностите за 
развој на меѓународната академска и институционална соработка. Гостувањето 
беше особено значајно во контекст на стремежот на Универзитетот да ги 
проширува своите меѓународни академски врски и да отвора нови можности за студентите и 
академскиот кадар.

Амбасадорот на Кралството Шпанија во Република Македонија, Рафаел Сориано Ортиз

Март 2026 – Шпанија: образование, култура, туризам и дипломатија
 

Во март 2026 година, во пресрет на јубилејот на Универзитетот, пред студентите на 
Универзитет Скопје предавање одржа Н.Е. Рафаел Сориано Ортиз, амбасадор на 
Кралството Шпанија.

Во фокусот беа односите меѓу Шпанија и Северна Македонија, како и можностите за 
соработка во областа на образованието, културата и туризмот.
Средбата уште еднаш ја потврди улогата на Универзитет Скопје како место за дијалог меѓу 
младите, академската заедница и меѓународните институции.

Јуни 2026 – Кина: „Да се разбере Кина низ призмата на надежта“
 

Во јуни 2026 година, Универзитет Скопје беше домаќин на Н.Е. Џијанг Сјаојен (Jiang 
Xiaoyan), амбасадорка на Народна Република Кина.
 

Предавањето беше насловено:
„Да се разбере Кина низ призмата на надежта“ („Hope“) .
Со ова гостување, Универзитетот отвори уште еден значаен прозорец кон светот – кон 
културата, развојот, визијата и современите процеси во една од најзначајните држави во светот.

Амбасадорката на Кина, Џи Јанг Сјаоен

Aмбасадорот на Република Казахстан, Н.Е. Сатибалди Буршахов.

УНИВЕРЗИТЕТ СКОПЈЕ 
ДЕНЕС

АМБАСАДОРИ
Мост меѓу државите и 

Македонија

Во 2026 година Универзитет Скопје влегува во третата деценија со дваесет години 
институционално искуство, но и со обврска постојано да се менува. Современото 
високо образование бара повеќе од пренесување знаење: бара дигитални компетенции, 

критичко мислење, интердисциплинарност, претприемачки дух, етичка одговорност и 
способност за учење во текот на целиот живот.
Актуелната академска понуда ја покажува ориентацијата кон области со директна 
општествена и економска релевантност – економија и финансии, меѓународен маркетинг, 
туризам, човечки ресурси и информатика. Институтите дополнително ја поддржуваат научно-
истражувачката и стручно-апликативната работа, а меѓународната соработка и Erasmus+ 
продолжуваат да ја отвораат институцијата кон Европа и светот.
На 16 април 2026 година, Отворениот ден на Универзитетот собра околу 500 матуранти од 
Скопје и Белград. Настанот е симболичен за јубилејната година: дваесет години по првиот 
академски час, нова генерација млади луѓе повторно влегува во амфитеатрите и го поставува 
истото прашање – каде започнува мојата иднина?

УНИВЕРЗИТЕТ СКОПЈЕ 
ДЕНЕС

Следната деценија ќе биде обележана со промени што веќе го редефинираат високото 
образование. Вештачката интелигенција, автоматизацијата, новите модели на работа, 
дигиталната економија, климатските и демографските промени, како и брзото 

создавање нови професии, бараат универзитетите да бидат пофлексибилни, поотворени и 
поиновативни.
За Универзитет Скопје, тоа значи продолжување на основната мисија со нови алатки: 
современи и редовно обновувани студиски програми, интеграција на дигиталните технологии 
во наставата, меѓународни и интердисциплинарни проекти, поддршка на студентското 
претприемништво, развој на истражувачките капацитети и уште посилно поврзување со 
професионалната заедница.

Истовремено, технолошкиот развој не ја намалува важноста на човечката димензија. 
Напротив. Во време на брзи промени, универзитетот треба уште повеќе да создава луѓе 
способни да размислуваат, да проценуваат, да соработуваат и да преземаат одговорност. 
Знаењето останува темелот, но карактерот, етиката и способноста за постојано учење се 
неговата најважна примена.

Дваесет години по почетокот, Универзитет Скопје ја носи со себе историјата на Факултетот 
за туризам, енергијата на илјадници студенти и професори и искуството на две децении 
институционален развој. Следното поглавје не започнува од нула. Тоа започнува од дваесет 
години создадена вредност.

ПОГЛЕД КОН 
ИДНИНАТА

 ХРОНОЛОГИЈА 
2006–2026

ПОГЛЕД КОН 
ИДНИНАТА

Избор на клучни датуми и настани од дваесетгодишниот развој на Универзитетот. Ова 
поглавје e финално графичко обликување како визуелна временска линија со дел 
архивски фотографии.

08.10.2006
Свечено отворање — Отворен е првиот приватен Факултет за туризам и се поставени 
темелите на денешен Универзитет Скопје.

09.10.2006
Прв академски час — Започнува наставата со првата генерација студенти.

Ноември/декември 2006
Прва меѓународна саемска посета — Студентите учествуваат на наставно-научен практикум 
и саем за туризам во Атина.

 ХРОНОЛОГИЈА 
2006–2026

Свечено отворање

Јуни 2007
Прва летна пракса во странство — Првата генерација реализира практична работа во хотели 
во Грција.

Септември 2007
Фонд „Проф. д-р Љубе Миленковски“ — Основан фонд за поддршка на образованието, 
науката и талентираните млади.

Октомври 2007
Прва Гран при награда — Награда за најдобар промотивен настап на саемот за туризам во 
Нови Сад.

2008–2009
Прераснување во Универзитет — Институционалното проширување води кон Универзитет за 
туризам и менаџмент во Скопје.

Април 2011
Skopje Travel Market — Универзитетот организира меѓународен саем за туризам во Скопје и 
е домаќин на претставници на UNWTO.

Јануари 2012
UNWTO – Мадрид — Посета на седиштето на Светската туристичка организација и средби со 
нејзиното раководство.

Октомври 2013
ICON BEST — Меѓународниот научен конгрес се профилира како платформа за бизнис, 
економија, спорт и туризам.

Јуни 2007 Првата генерација реализира практична работа во хотели во Грција.

Ноември 2013
Меѓународни признанија во Женева — Универзитетот добива две награди од областа на 
менаџментот.

Јули 2014
Талеб Рифаи на Универзитетот — Генералниот секретар на UNWTO одржува предавање во Скопје.

Декември 2014
Здружение на професори по географија — „Проф. д-р Љубе Миленковски“.

 ХРОНОЛОГИЈА 2006–2026

Меѓународни признанија во Женева — Универзитетот добива две награди 
од областа на менаџментот

Декември 2014 Основано е здружението на професори по географија - „Проф. д-р Љубе Миленковски“.

2015
Erasmus Charter — Универзитетот добива Еразмус повелба и го систематизира учеството во 
европските мобилности.

Јуни 2016
TedQual — Свечено е доделен меѓународниот TedQual сертификат.

Ноември 2016
„Златна монета“ — Признание за високи стандарди во имплементирање на          
претприемништвото во образованието.

Октомври 2017
Партнерство со Бјала Подласка — Договор за соработка со Универзитетот „Папата Јован 
Павле Втори“.

Декември 2018
Македонски квалитет 2018 — Универзитетот добива национално признание за квалитет.

Февруари 2019
Superbrand — По трет пат добитник на признанието „Superbrand“ во категоријата високо 
образование.

Ноември 2016 Златна монета - Признание за високи стандарди во 
имплементирање на претприемништвото во образованието.



87

Март 2020
Соработка со Полска — Потпишан договор со Универзитетот Dąbrowa Górnicza.

Март 2021
ESB центар — Универзитетот станува овластен центар за меѓународно признат ESB 
сертификат за англиски јазик.

Мај 2021
Silk Road – Самарканд — Работна посета во Узбекистан и договор за академска мобилност.

Ноември 2021
Аграрен универзитет – Пловдив — Потпишан меморандум за меѓународна соработка.

Март 2022
Универзитет во Сегед — Меморандум со Факултетот за економска и деловна администрација.

Јуни 2022
Софија — Меморандум со Универзитетот за телекомуникации и пошти.

Декември 2022
Опатија — Потпишан меморандум со Хотелиерско-туристичката школа од Опатија.

Септември 2023
Универзитет Скопје — УТМС се ребрендира во Универзитет Скопје.

Февруари 2019 - По трет пат добитник на признанието „Superbrand“ во 
категоријата високо образование.

 ХРОНОЛОГИЈА 2006–2026

Октомври 2023
Ambassador of Education — Ректорот проф. д-р Аце Миленковски ја добива меѓународната 
титула во Рим.

Декември 2023
Академска унија на Оксфорд — Ректорот е избран за член на Академската унија на Оксфорд.

Ноември 2024
A+ бонитет — Универзитет Скопје добива сертификат со бонитетна оценка A+, неколку години по ред

Ноември 2025
UN Tourism – Ријад — Делегација на Универзитетот учествува на Генералното собрание и 
50-годишнината на UN Tourism.

Декември 2023 Ректорот е избран за член на Академската унија на Оксфорд.

Ноември 2025 — Делегација на Универзитетот учествува на Генералното 
собрание и 50-годишнината на UN Tourism.

Јануари 2026
Мадрид и FITUR 2026 — Студенти и академски кадар го посетуваат седиштето на UN Tourism 
и меѓународниот саем FITUR.

16.04.2026
Отворен ден — Околу 500 матуранти од Скопје и Белград се запознаваат со студиските 
програми и студентската атмосфера.

2026
20 години Универзитет Скопје — Јубилеј на две децении посветени на знаењето и почеток на 
ново развојно поглавје.

Јануари 2026 Студенти и академски кадар го посетуваат седиштето на UN Tour-
ism и меѓународниот саем FITUR.

Светлината што не згаснува
 

Од времето на Свети Климент Охридски, кога словото станало темел на просветителството, 
до денес, образованието останува една од најсилните сили што го менуваат човекот и 
општеството. Свети Климент ни остави аманет дека знаењето не е само богатство 
што се стекнува, туку светлина што се пренесува од поколение на поколение. 
Во таа вековна традиција своето место го гради и Универзитет Скопје со мисија да 
создава знаење i да создава луѓе. Низ годините, под раководствоto и визијаta на ректорот                                                                                                         
проф. д-р Аце Миленкоски, 
Универзитетот ја продолжува идејата дека образованието не завршува со дипломата. 
Тоа е пат кон личниот развој, професиона лниот успех и одговорноста кон заедницата. 
So tekot na vremeto, времињата се менуваат, технологиите напредуваат и 
светот добива нови предизвици, но една вредност останува вечна потребата 
човекот да учи, да создава и да ја пренесува светлината на знаењето. 
Од Климентовото слово до современиот универзитетски амфитеатар, од 
првата лекција до секоја нова генерација студенти просветителството 
продолжува. А, неговата најубава иднина е онаа што ја создаваат лу|ето 
кои веруваат дека знаењето може да го направи светот подобар.

ЗАВРШНА ПОРАКА

Универзитетот се создава со одлуки, програми и институции, но се памети по 
луѓето. По дваесет години, највредната архива на Универзитет Скопје не се само 
документите, фотографиите и наградите. Тоа се знаењата што се пренесени, 

професионалните патишта што започнале тука, пријателствата што останале и 
генерациите што го понеле името на Универзитетот во своите кариери.
Од првиот академски час во 2006 година до јубилејната 2026 година, една идеја 
прерасна во академска традиција. А секоја вистинска традиција има смисла само 
ако продолжува да создава иднина.

